Տեղեկանք-հիմնավորում
«Հայաստանի Հանրապետության կառավարության 2014 թվականի փետրվարի 13-ի
 N 264-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի ընդունման անհրաժեշտությունը․
Նախագծի մշակաման անհրաժեշտությունը պայմանավորված է ՀՀ կառավարության 2014 թվականի փետրվարի 13-ի N 264-Ա որոշմամբ ստեղծված ճանապարհային ոլորտը համակարգող խորհրդի կազմի վերանայման և աշխատակարգում փոփոխություններ և լրացումներ կատարելու անհրաժեշտությամբ։

2. Ընթացիկ իրավիճակը և խնդիրները․
ՀՀ ճանապարհային ոլորտի կառավարումն արդյունավետ իրականացնելու և համակարգելու նպատակով ՀՀ կառավարության 2014 թվականի փետրվարի 13-ի N 264-Ա որոշմամբ ստեղծվել է ճանապարհային ոլորտը համակարգող խորհուրդ (այսուհետ՝ Խորհուրդ) ՀՀ տարածքային կառավարման և ենթակառուցվածքնների նախարարի (ՏԿԵ) տեղակալի գլխավորությամբ, որտեղ ընդրկվել են մի շարք շահագրգիռ նախարարությունների և այլ պետական մարմինների ղեկավարների տեղակալներ։ 

Ճանապարհային ոլորտի հիմնախնդիրների արդյունավետ կառավարման, Խորհրդի որոշումների կատարման արդյունավետությունը բարձրացնելու նպատակով՝ առաջարկվում է խորհրդի նախագահությունը իրականացնել ՏԿԵ նախարարի գլխավորությամբ, իսկ Խորհրդի նախագահի տեղակալի պարտականությունները դնել ճանապարհային ոլորտը համակարգող ՏԿԵ նախարարի տեղակալի վրա։ Բացի այդ, հաշվի առնելով, որ Խորհրդում ընդգրկված մի շարք խորհրդի անդամներ ազատվել են իրենց պաշտոններից անհրաժեշտություն է առաջացել վերանայել Խորհրդի անդամների կազմը։

Միաժամանակ առաջարկվում է վերանայել որոշման 2-րդ հավելվածով հաստատված ճանապարհային ոլորտը համակարգող խորհրդի աշխատակարգի մի շարք դրույթներ։ Մասնավորապես՝ առաջարկվում է Խորհրդի նիստերը իրականացնել առնվազն վեց ամիսը մեկ անգամ, ընդլայնել Խորհրդի գործառույթները, Խորհրդում ընդգրկել նաև ճանապարհային ոլորտի հեղինակավոր գիտնականների (մասնագետների), իսկ Խորհրդի աշխատանքներին խորհրդակցական ձայնի իրավունքով ներգրավել հասարակական կազմակերպությունների ներկայացուցիչներ, ինչպես նաև նախատեսել դրույթներ Խորհրդի նիստերը հեռակա՝ գրավոր հարցման կարգով անցկացնելու վերաբերյալ։ Նախատեսվում է նաև, որ Խորհրդի քարտուղարությունը պետք է իրականացվի ՏԿԵ նախարարության ճանապարհային ոլորտի քաղաքականության վարչության, իսկ Խորհրդի քարտուղարի պարտականությունները՝ վարչության պետի կողմից:
3. Կարգավորման նպատակը և բնույթը․
Նախագծի ընդունման նպատակն է՝ բարձացնել ՀՀ ճանապարհային ոլորտի կառավարման արդյունավետության, կայացվող որոշումների պատասխանատվության աստիճանը, ինչպես նաև Խորհրդի կողմից քննարկվող հարցերում ներգրավել ճանապարհային ոլորտի հասարակական կազմակերպություններին։

4. Նախագծի մշակման գործընթացում ներգրաված ինստիտուտները և անձինք
Նախագիծը մշակվել է ՏԿԵ նախարարության կողմից:
5. Ակնկալվող արդյունքները․

Նախագծի ընդունմամբ հնարավորություն կստեղծվի բարձացնելու ՀՀ ճանապարհային ոլորտի կառավարման արդյունավետությունը, ինչպես նաև ապահովել ոլորտի առջև դրված հիմնախնդիրների օպերատիվ իրականացումը։

ՏԵՂԵԿԱՆՔ

«Հայաստանի Հանրապետության կառավարության 2014 թվականի փետրվարի 13-ի
 N 264-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին

 N 264-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի  ընդունման կապակցությամբ այլ իրավական ակտում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ

